
REPUBLIKA E SHQIPËRISË

KOMISIONI QENDROR I ZGJEDHJEVE

_______________________________________________________________

V E N D I M

PËR MIRATIMIN E TABELËS PËRMBLEDHËSE TË REZULTATIT TË ZGJEDHJEVE PËR KRYETAR KOMUNE, TË ZONËS ZGJEDHORE KOMUNA SHALË, KZAZ NR. 42, QARKU SHKODËR 
Komisioni Qendror i Zgjedhjeve në mbledhjen e datës 22.08.2011, me pjesëmarrjen e: 

Arben

RISTANI-


Kryetar

Dëshira
SUBASHI-


Zëvendëskryetare
Hysen

OSMANAJ-


Anëtar

Klement
ZGURI-


Anëtar

Pandeli 
VARFI-



Anëtar

Vera

SHTJEFNI-


Anëtare
shqyrtoi çështjen me:

OBJEKT
Për miratimin e Tabelës Përmbledhëse të rezultatit të zgjedhjeve për Kryetar të Komunës Shalë, KZAZ nr. 42, Qarku Shkodër.

BAZA LIGJORE: 
Neni 21, pika 1, neni  35, pika 5, neni 122, pika 3, neni 123, të ligjit nr. 10019, datë 29.12.2009 “Kodi Zgjedhor i Republikës së Shqipërisë”.
Komisioni Qendror i Zgjedhjeve pasi shqyrtoi propozimet e paraqitura si dhe dëgjoi diskutimet e përfaqësuesve të partive politike;

V Ë R E N: 

Komisioni Qendror i Zgjedhjeve, me vendimin nr. 1218, datë 16.08.2011, vendosi përsëritjen e zgjedhjeve për kandidatët për kryetar në njësinë zgjedhore Komuna Shalë, Qarku Shkodër më datë 21.08.2011.

Në vlerësim të gjitha problematikave referuar më datë 22.08.2011, nga KZAZ nr. 42, Qarku Shkodër, si dhe të informacionit të inspektorëve të dërguar për të ndjekur nga afër ecurinë e procesit, KQZ vlerësoi se KZAZ nr. 42, Qarku Shkodër është në pamundësi për të vijuar më tej procesin e numërimit të votave për të pesë QV e zonës zgjedhore Komuna Shalë, dhe të nxjerrjes së rezultatit të zgjedhjeve për Kryetar Komune.

Në kushtet e  pamundësisë së KZAZ nr. 42, qarku Shkodër, për të kryer detyrat ligjore të përcaktuara në Kodin Zgjedhor, bazuar në përcaktimet e nenit 35, pika 5, të Kodit Zgjedhor, KQZ me vendimin 1223, datë 22.08.2011, ora 11.00, vendosi që dokumentacioni zgjedhor si dhe kutitë e votimit për të pesë QV e zonës zgjedhore Komuna Shalë Qarku Shkodër, të transportohen nga VNV në KQZ, me qëllim kryerjen e procedurave te numërimit të votave. 

Komisioni Qendror i Zgjedhjeve, me vendimin nr. 1224, datë 22.08.2011, vendosi të kryejë numërimin dhe vlerësimin e votave për QV nr. 0115, QV 0116, QV nr. 0117, QV nr. 0118, dhe QV nr. 0119, të zonës zgjedhore Komuna Shalë, KZAZ nr. 42, Qarku Shkodër. Ky proces u krye konform përcaktimeve të Kodit Zgjedhor në seancën publike të KQZ më datë 22.08.2011, ora 18.00. Në përfundim të procesit të numërimit të kutive të votimit të të pesë qendrave të votimit të zonës zgjedhore Komuna Shalë, nga grupet ndihmëse të numërimit të KQZ, u plotësuan tabelat e rezultatit për qendrat e votimit model 56-11.
KQZ-ja, në përputhje me nenin 21, dhe nenin 122, pika 3, të Kodit Zgjedhor, miraton me vendim Tabelën Përmbledhëse të Rezultatit të zonës zgjedhore Komuna Shalë.

PËR KËTO ARSYE

Mbështetur në nenin 21, pika 1, nenin  35, pika 5, nenin 122, pika 3, nenin 123, të ligjit nr. 10019, datë 29.12.2009 “Kodi Zgjedhor i Republikës së Shqipërisë”,
V E N D 0 S I:

1. Të miratojë Tabelën Përmbledhëse të Rezultatit për zgjedhjet  për kryetar të Komunës Shalë, bashkëlidhur këtij Vendimi, dhe të shpallë fitues z.Balë Pjetër Vuksani, propozuar nga  Aleanca për të Ardhmen.

2. Tabelat origjinale të rezultatit të çdo QV-je, pasyruar në Tabelën Përmbledhëse  të Rezultatit për zgjedhjet  për kryetar të Komunës Shalë, të plotësuara në KQZ, janë pjesë integrale e këtij vendimi.

3. Ky vendim hyn në fuqi menjëherë.

4. Kundër këtij vendimi, mund të bëhet ankim në Komisionin Qendror të Zgjedhjeve, brenda tre ditëve nga shpallja e tij.

Tabela permbledhese e rezultatit
1

                    Nr.1225 i Vendimit   Data 22.08.2011 e Vendimit   Ora 21.00 e Vendimit

Për miratimin e Tabelës Përmbledhëse të rezultatit të zgjedhjeve për Kryetar Të Komunës Shalë, KZAZ nr. 42, Qarku Shkodër

